
NASIONALE SENIORSERTIFIKAAT-EKSAMEN 
AANVULLINGSEKSAMEN – OKTOBER 2016 
 
 
 

LEWENSWETENSKAPPE: VRAESTEL III 
 

EKSAMENNOMMER              
 
Tyd: 1½ uur 50 punte 
 
 
LEES ASSEBLIEF DIE VOLGENDE INSTRUKSIES NOUKEURIG DEUR 
 
1. Skryf jou eksamennommer in die blokkies hierbo. 

 
2. Hierdie vraestel bestaan uit 8 bladsye en 'n Inligtingsblad van 1 bladsy. Maak asseblief seker dat 

jou vraestel volledig is. 
 

3. Jy het 10 minute leestyd voordat die eksamen begin. Jy word aangeraai om die vraestel 
noukeurig deur te lees en om tyd te spandeer om jou werk te beplan.  
 

4. Voer alle take sorgvuldig uit. Jy sal geassesseer word op jou vermoë om instruksies te volg. 
 

5. Standaard-tydtoegewings sal tydens hierdie eksamen geld. 
 

6. Beantwoord asseblief die vrae in die spasies wat daarvoor voorsien word. Indien jy meer spasie 
sou benodig, gebruik asseblief slegs die laaste bladsy van hierdie vraestel daarvoor. MOENIE 
enige bykomende papier gebruik nie.  
 

7. Die Inligtingsblad is op aparte geel papier gedruk. Lees dit asseblief noukeurig deur voordat jy 
begin en verwys daarna tydens die duur van die eksamen. 

 
 
 
Opsieners word versoek om asseblief hierdie tabel na afloop van die eksamen te voltooi. 
 

Kriteria 
Die volg van instruksies 0 1 
Proefbuisinhoud 0 1 
Manipulasie 0 1 
TOTAAL  3 

 
SLEGS VIR GEBRUIK DEUR NASIENERS 

Prosedure       Totaal 

Lees asseblief die Inligtingsblad noukeurig deur voordat jy begin. Daar is twee dele in hierdie 
vraestel: Deel 1 – Die ondersoek en Deel 2 – Eksperimentele ontwerp. 
 
Jy gaan die gevolg van temperatuur op die bromelain-ensiem bepaal.  
 
Voordat jy met jou ondersoek begin, moet jy seker maak dat jy die volgende items by jou 
werkstasie het: 
 
• proefbuisrakkie 
• drie identiese proefbuise 
• gelatienpoeier in 'n houer 
• drie 5 ml-maatlepels 
• twee hout-sosatiestokkies 
• skerp groentemes/vleismes 
• stuk vars pynappel in 'n houer 
• stukke geblikte pynappel in 'n houer 
• snyteël/snyoppervlak  
• permanente merkpen 
• 10 ml-spuit 
• kraanwater 
• toegang tot kookwater in 'n urn (kookwaterkan) of ketel 
• toegang tot ys 
• 2 bekers/geskikte houers 
• stuk papierhanddoek  
• horlosie/muurhorlosie 
 
 
 
DEEL 1 ONDERSOEK 
 
1. Gebruik die mes en snyteël/snyoppervlak om die geblikte pynappel versigtig in 

klein stukkies te sny. Die stukkies moet klein genoeg wees om maklik in die 
proefbuis te pas.  

 Moenie te veel tyd aan hierdie aktiwiteit bestee nie. Plaas die gekapte, geblikte 
pynappelstukke terug in die oorspronklike houer. 

2. Maak die mes en snyteël/snyoppervlak baie goed skoon. 
3. Herhaal die stappe hierbo met die vars pynappel. 
4. Gebruik 'n skoon lepel om die gelatienoplossing voor te berei deur 15 ml gelatien-

poeier in 50 ml kookwater op te los. 
• Sprinkel die gelatienpoeier op die kookwater.  
• Roer versigtig totdat al die gelatienpoeier opgelos het. 
• Voeg 50 ml koue water by hierdie oplossing en roer weer.  
• Plaas hierdie oplossing eenkant. 

5.  Benoem jou proefbuise A, B en C.  
6. Gebruik jou spuit en plaas 20 ml gelatienoplossing in elkeen van die drie proefbuise.  
 

ROEP NOU DIE OPSIENER VOORDAT JY VERDER WERK.  
 
7. Sodra jou werk gekontroleer is, gebruik 'n skoon lepel om 5 ml, gekapte, geblikte  

pynappel in proefbuis A af te meet. Meng versigtig sodat die pynappel op die bodem 
van die proefbuis met die gelatienoplossing bedek is.   

8. Herhaal Stap 7 met die vars pynappel. Plaas in proefbuis B. 

9.  Los proefbuis C soos dit is. 
10. Plaas al drie proefbuise minstens 20 minute lank in ys in 'n houer in die lokaal. 
 

GAAN NOU VOORT MET DIE ONDERSOEK EN ONTWERP TERWYL JY WAG. 
 

11. Teken 'n geskikte tabel in die spasie hieronder en teken jou waarnemings aan. Jy 
moet in die tabel die voorkoms van die inhoud en die graad van gelatinering 
beskryf sodra die proefbuis uit die ys gehaal is. 

 

 

 

 

 

 

 

 

 (6) 

12. Skryf 'n gevolgtrekking vir hierdie ondersoek gebaseer op jou waarnemings. 
  
 
  
 
  (2) 
 
 

13. Wat is die onafhanklike veranderlike vir hierdie ondersoek? 

  
 
  (2) 
 

 
14. Wat is die afhanklike veranderlike vir hierdie ondersoek? 

 
  
 
  (2) 

15. Bespreek TWEE noodsaaklike voorsorgmaatreëls wat getref moet word by die opstel 
van hierdie ondersoek om te verseker dat die uitkoms geldig is. Gee die redes hoekom 
die ondersoeker versigtig moet wees in jou bespreking van die voorsorgmaatreëls.  

 
  
 
  
 
  
 
  
 
  
 
  (4) 

 
 
16. Indien die gelatienoplossing-aftreksel wat in Stap 4 hierbo voorberei is as 'n 100%-

gelatienoplossing beskou word, voltooi die tabel hieronder en beskryf wat jy sal doen 
om 'n 50%- en 'n 25%-gelatienoplossing voor te brei. 

% 
Konsentrasie Voorbereiding 

100 Beskryf in die metode soos hierbo gegee. (Stap 4) 

50  

25  

  (4) 
 
17. Identifiseer TWEE veiligheidsmaatreëls wat getref moet word wanneer hierdie 

ondersoek uitgevoer word.  
 
  
 
  (2) 

 
18. Hoe kan die betroubaarheid van hierdie ondersoek getoets word? 

  (1) 

19. Wat is die funksie van proefbuis C? 
 
  
 
  (2) 

 
 
20. Gee enige TWEE beheerde/vaste veranderlikes en sê presies hoe hulle beheer moet 

word om regverdige toetsing te verseker. 
 
  
 
  
 
  
 
  (4) 

 
 
21. Vra die opsiener vir 'n vars stuk pynappel. Maak 'n biologiese skets van die 

pynappelstuk in die spasie hieronder. Jy hoef nie enige deel van jou tekening te 
benoem nie. Maak seker dat jou skets groter as die pynappelstuk is om sommige 
detail* in jou item aan te dui. Voorsien jou skets van 'n toepaslike opskrif en gee 'n 
aanduiding van skaal of vergroting. 

 
 *Detail wat jy met die blote oog sien (5) 

DEEL 2 EKSPERIMENTELE ONTWERP 
 
Gebruik toerusting wat jy in 'n skoollaboratorium sal vind en ontwerp 'n eksperiment waarin jy 
bepaal hoe lank dit neem om die bromelain-ensiem te vernietig (te denatureer) deur hitte te 
gebruik. Jy moet 'n gestandaardiseerde gelatienoplossing-aftreksel gebruik soos die een wat vir 
die ondersoek voorberei is wat jy in Deel 1 – Stap 4 uitgevoer het. 
 
1.1 Formuleer 'n hipotese vir hierdie eksperiment wat jy ontwerp. 

 
 
  
 
  
 
  (3) 

 
 
1.2 Stel die doel van die eksperiment. 

 
  
 
  (2) 

 
 
1.3 Dui kortliks jou eie metode aan deur genommerde punte te gebruik.  

  (8) 

 
  Totaal: 50 punte 

ADDISIONELE BLADSY (indien benodig) 
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  


